SANTIAGO BIDEAREN MISTERIOA 2020

EGINDAKO EKINTZAK ETA JARDUERAK 

IRAKURTZEN HASI BAINO LEHEN

- ideia-jasa: Santiago Bidearen inguruan dakiguna; norbaitek egin duen (ikasle batek); non dagoen Santiago Compostelakoa; nondik-norakoa den bidea; zergatik egiten den… 

-   1. Ariketa: 5 testu irakurri eta Kahoot-a egin. 

KAHOOT: https://create.kahoot.it/share/santiagoko-bidea/05605fe5-8fb5-4b41-8cb8-8865eae110fe



-2.ariketa: liburuko irudi guztiak ikusi (7 dira),  istorioa asmatu, idatzi (10-15  lerro) eta nahi duenak ahoz gora eta klasean  besteei kontatu. 







IRAKURTZEN:  

IRAKURKETA PARTEKATUA (LAN KOOPERATIBOA) 51 orrialdera arte (ea osorik, liburuak 78 orrialde baititu). Zalantzak argitu, hitz berriak ulertu, galdera-erantzunak, iritziak, esperientzia pertsonalak, geografia, etabarrekoak. 

· 1. ariketa: zehar estiloa praktikatzeko liburuko zatitxo bat hartu eta ariketa egin. 
· 2. ariketa: Bizitzaren marra jarduera (ardatz kronologikoan gure bizitzan izandako gauza onak eta txarrak) Asko gustatu zaie.
· 3. ariketa: izendondoekin praktikatzeko liburuko zatitxo bat hartu eta ariketa egin.
· 4. ariketa: eduki gogoratzeko Kahoot-a: https://create.kahoot.it/share/santiago-bidearen-misterioa-1/b4c174b0-7888-4a6f-841a-34cdbd38c3c9 
· 5.  online ariketak (learningapps aplikazioarekin): hutsuneak bete (https://learningapps.org/display?v=pgc07sg4k20) eta erantzun zuzena aukeratu (https://learningapps.org/display?v=p9o9sc6yt20) 


IRAKURRI OSTEAN


· 1. ariketa:eTwinning proiektu-kideei bidaltzeko orri-markagailuak egin (Buncee aplikazioa) eta Padlet batean txertatu (https://padlet.com/abetxuko01/w8q0rhgpjfh8e7e4) 
· 2. ariketa:eTwinning proiektu-kideekin eta lan taldeka antolatuta amaiera desberdina idatzi partekatutako Drive baten bidez. 
· 3. ariketa: azterketa. Liburutik ateratako 3 zatitxo irakurri eta 2 lerrotan ingurua adierazi. 

1. testua: Santiago nor zen

Santiago “Nagusia™ moduan ere ezagutua. Galilean jaio zen eta Jerusalemen
hil. Hamabi apostoluetako bat zen. Zebedeoren semea eta Juan Ebanjelistaren

Santiago Bidearen misterioa. Ikaslearen gida.

anaia (hura ere apostolua). Bi anaiak Galileako itsasoko arrantzaleak ziren.

Egun batean Jesusek hartu zituen, “izan zaitezte gizonen arrantzale™ esaldi
ospetsua esanda. Hemendik aurrera. Santiago Jesusen hurbileneko kideetariko

bat izan zen.
Jesus gurutzean hil eta gero. erlijio berria munduan zehar aldarrikatzeari ekin

zion. Judeako errege Herodes Agripak agindutako kristauen kontrako jazarketan
hil zen Santiago. Burua moztu zioten.

2. testua: Bidearen sorrera

Musulmanek berriki inbaditutako eta hartutako lurralde penintsularraren
Errekonkista-urte ilunetan ditu sustraiak Santiagoren kondairak. Santiago
apostolua Galiziara iritsi zen, eskualdea ebanjelizatzera. Jerusalemera itzuli
zenean, burua moztu zioten han. Gero, "marmolezko kutxa batean" eraman

zuten haren gorpua, Konpostelaraino. Kristautasunaren defendatzailea zen
Santiago. Ehunka urtetan zehar, kristau-historiografiak Clavijoko batailaren
mitoa apaindu zuen. Mito haren arabera, Santiago apostolua zaldi txuri baten
gainean agertu zelako lortu zen garaipena. Santiago Matamoros "fedegabekoen"
kontrako Gurutzada berriaren ikur bihurtu zen.

3. Aymeric Picaud eta Codex Calixtinus

Aymeric Picaud monje, idazle eta erromes frantziarra izan zen. Codex
Calixtinus edo Liber Sancti Jacobi eskuizkribua idatzi zuen XII. mendean.
Donejakue Bidea egiteko oharrak eman zituen, eta Frantziatik Santiagora

joateko lau bide deskribatu zituen. Bidea zaldiz egin zuen.
Euskaldunei buruz utzi zituen oharrak ez ziren sano onak izan, baina Erdi
Aroko euskarari buruz hainbat zantzu eman zituen. Hona hemen hainbat ohar:

-Nafarrak belaunetarainoko oihal beltz laburrekin janzten dira. eskoziarren|
erara, eta lauarcas (abarkak) deitzen dituzten oinetakoak erabiltzen dituzte.

-Zinez itsusi janzten dira. eta itsusi jaten eta edaten dute. Nafar-etxeko
guzti-guztiek, hala jopuak nola ugazabak. hala neskameak nola ugazabandreak.
jateko guztia lapiko bakarrean nahasita jan ohi dute. koilara barik. nork bere|
eskuekin, eta edalontzi bakarretik edaten dute guztiek. Jaten ikusiko bazenitu,
txakurtzat edo txerritzat hartuko zenituzke.

-Berbetan entzungo bazenitu. adausika ari diren txakurrekin oroituko
zinateke. hizkuntza erabat basatia baitute: Jainkoari Urtzia deitzen diote.

4. testua: Euskarazko lehenengo hiztegia daukan 'Codex Calixtinus'-a
lapurtu dute

(2011ko uztailaren 08an)

Santiagoko Katedralean lapurtu duten Donejakue Bideko lehen gidak,

(Codex Calixtinus-ak), euskarazko lehen hitz-zerrenda biltzen du. XII. mendeko
eskuizkribua Katedraleko kutxa gotortu batean gordeta zegoen, eta lapurretan ez
da inolako indarkeria-zantzurik antzeman. Euskaraz idatzitako lehen hitzak ez
ziren lapurtutako izkribu horretan agertu (Codex-ean), baina bai euskarazko|
lehen hitz-zerrendak.





